Sentraal Karoo

Distriksmunisipaliteit

Memo

Aan: Departementshoofde
Van: Munisipale Bestuurder
Datum: 15 Augustus 2001

Insake: ROOKBEHEERBELEID VIR DIE SENTRAAL KAROO DISTRIKS-
MUNISIPALITEIT

Hierby aangeheg ‘n Rookbeheerbeleid van die Raad van toepassing op alle persele en
voertuie van die Raad met ingang 1 Julie 2001.

Dit dien vermeld te word dat geen rookgebied tot op hede deur die Raad geidentifiseer is nie
en rook dus nie in enige kantoor of vertrek van die Raad toegelaat word nie.

By voorbaat dank.

Die uwe

DDLOTT

GvZ6les

Sentraal Karoo

Distriksmunisipaliteit

Memo

Aan: Die Wnde. Munisipale Bestuurder, Departementshoofde en DMA Bestuurder.
Van: Bestuurder : Omgewingsgesondheidsdienste.

Datum: 3 November 20009.

Verw : 18/4/5/1/13.

Insake : ROOKBEHEER IN DIE WERKPLEK.

Artikel 24 van die Grondwet bepaal dat elke inwoner die reg tot ‘n gesonde omgewing het en, in
ooreenstemming met die Wet op Beroepsgesondheid en Veiligheid asook die Wysigingswet op die
Beheer van Tabakprodukte en relevante regulasies, het alle werkgewers, eienaars, huurders of enige
persoon in beheer van ‘n openbare plek ‘n morele en statutére verpligting om ‘n gesonde en veilige
omgewing te skep vir diegene wat daarin werk of van so ‘n perseel gebruik maak.

Die Afdeling : Omgewingsgesondheid van die Raad is verantwoordelik vir die uitvoering van sekere
aspekte van die wetgewing en regulasies betreffende Rookbeheer en gaan daar onder andere
kennisgewings aan perseel-eienaars, -bestuurders en -huurders gestuur word waarin hul in kennis gestel
sal word wat van hul vereis word alvorens verdere aksies onderneem sal word.

Die Raad moet hul daartoe verbind om voorsiening te maak vir die beskerming van sy werkers en lede
van die publiek teen rookverwante siektes en is die doel van hierdie skrywe om u kortliks aan die gestelde
vereistes te herinner en daar verseker kan word dit in plek is.

Die Wet op die Beheer van Tabakprodukte, Wet 83 van 1993, met wysigings, bepaal onder andere as
volg:

Artikel 2 (1) (a) (i)

Geen persoon mag tabakprodukte in 'n publieke plek rook nie. ('n Publieke plek beteken enige
binnemuurse of gedeeltelike binnemuurse area ( stoepe, balkonne, afdakke ens. maak dus deel van die
definisie) wat oop is vir die publiek en sluit dit 'n werksplek en publieke vervoer in.

'n Werksplek word gedefinieer as 'n binnemuurse of gedeeltelike binnemuurse area waarin werknemers

hul werk doen en sluit dit gange, portale, trappe, ens. in asook enige ander area wat gereeld deur
werknemers besoek word terwyl hul in diens is. Privaat wonings en rookkamers is hiervan uitgesluit.

Artikel 2(2)

® Bladsy 1



Die eienaar of die persoon in beheer van bogenoemde plek of area, of van 'n werksplek, sal verseker dat
geen persoon daar rook nie.

Artikel 2(4)

Die eienaar of die persoon in beheer sal die voorgeskrewe borde vertoon en publieke aankondigings
maak om persone in te lig wat dié area binnegaan, of in dié area is, dat dit verbode is om daar te rook.

Artikel 2(5)
Die werkgewer moet verseker dat:-

»  Werknemers, sonder enige vergelding, beswaar kan maak teen rook in die werkplek.
»  Werknemers wat nie aan rook blootgestel wil word nie, wel nie blootgestel sal word nie.

Artikel 7
Bepaal dat die volgende boetes van toepassing is ten opsigte van bogemelde artikels:

» Artikel 2(1) : Indien skuldig bevind, 'n boete van nie meer as R500.00.
« Artikel 2(2), (4) : Indien skuldig bevind, 'n boete van nie meer as R50 000.00.
« Artikel 2(5) : Indien skuldig bevind, 'n boete van nie meer as R100 000.00.

U word hiermee vriendelik, dog dringend versoek om te verseker dat bogemelde wetgewing nie oortree
word in die werksplek onder u beheer nie.

Hierby ingesluit 'n opsomming van die vereistes, boetes en verantwoordelike instansies vir die toepassing
van die tabakwetgewing, wat eersdaags aan alle plaaslike owerhede en openbare instellings verskaf sal
word.

Die uwe

G. E. VAN ZYL.

® Bladsy 2

